

БЕЛЕШКА ОД РАБОТЕН СОСТАНОК
Работна група 4.4.3 Пристап до правда за жени кои претрпеле семејно насилство
Датум,  време  и место на одржување: 29.12.2022/ 10.00-12.00 ч)
Листа на присутни/отсутни

Присутни: Славица Жерајиќ – МП – Координатор на заложба, 
Сусана Новаковска-МВР
Отсутни - сите претставници од МТСП, Стојан Мишев – ЕСЕ - оправдано отсутен

Цел: Утврдување на статус на реализирани активности за последниот квартал во 2022 година
Точки на дневен ред: Разгледување на известувања од надлежните институции за периодот и навремено спроведување и реализација на предвидениот НАП 5. 
· На работната средбата на која присуствуваа претставниците од Министерството за правда и Министерството за внатрешни работи беа споделени следните информации:
Во последниот квартал од 2022 година Министерството за правда го заокружи процесот и ја реализираше точката 4.3.1  и 4.3.2 односно беа донесени двата правилници за водење на посебна евиденција во судовите и јавните обвинителства.
· Во месец ноември 2022 Врховниот суд даде позитивно мислење за двата правилници и го поздрави воведувањето на посебна евиденција за семејно насилство.
· Министерот за правда на ден 7 декември 2022 година ги донесе двата правилници за посебна евиденција на податоците за семејно насилство во судовите и јавните обвинителства, кои беа објавени во „Службен весник на РСМ“ бр.267 од 12.12.2022 година и бр.268 од 13.12.2022 година со наслов:

1. ПРАВИЛНИК ЗА СОДРЖИНАТА И НАЧИНОТ НА ПРИБИРАЊЕ НА ПОДАТОЦИТЕ ЗА РОДОВО-БАЗИРАНОТО НАСИЛСТВО ВРЗ ЖЕНИТЕ И ЖРТВИТЕ НА СЕМЕЈНОТО НАСИЛСТВО ВО СУДОВИТЕ („Службен весник на РСМ“ бр. 268 од 13.12.2022 година)

2. ПРАВИЛНИК ЗА СОДРЖИНАТА И НАЧИНОТ НА ПРИБИРАЊЕ НА ПОДАТОЦИТЕ ЗА РОДОВО-БАЗИРАНОТО НАСИЛСТВО ВРЗ ЖЕНИТЕ И ЖРТВИТЕ НА СЕМЕЈНО НАСИЛСТВО ВО ЈАВНИТЕ ОБВИНИТЕЛСТВА (“Службен весник на РСМ“ бр. 267 од 12.12.2022 година)

На овој начин се воспоставува посебната евиденција за податоци за семејно насилство во судовите и јавните обвинителства и се имплементираат членовите 29 и 30 од Законот за спречување и заштита од насилство врз жените и семејното насилство.

Податоците на квартално ниво се објавуваат на веб страницата на судовите/јавните обвинителства , почнувајќи од првиот квартал 2023 година.

За заложбата не е обележано дека е целосно завршена заради индикаторите, кои се однесуваат на измените на Судскиот деловник.

Податоците кои ќе се овозможат преку воведувањето на евиденцијата од овие два правилници, ќе значи дека индикаторите за точката 4.3.1 се несоодветни, односно индикаторите од точката 4.3.2. ќе бидат соодветни и за точката 4.3.1. 

Имајќи предвид дека активноста 4.3.3. е завршена во претходниот квартал, може да се констатира дека МП целосно и успешно заврши со активностите за заложбата во надлежност на МП.

· МВР

Активностите за заложбата во рамки на предвидените се одвиваат со одредената динамика и во последниот квартал од годината Протоколот е во фаза пред донесување, а предлог-правилникот во рамки на МВР е исто така во фаза на разгледување пред донесување.

Конкретните разделни податоци за семејно насилство кои ги води МВР за последниот квартал од 2022 година ќе бидат доставени во текот на месец јануари 2023, по нивната обработка.

· МТСП

Претставниците од МТСП не доставија информации за нивните активности за третиот и четвртиот квартал 2022 година по доставеното навремено барање по електронска пошта. 

